Qiymətləndirmə fəaliyyətini tənzimləyən normativ hüquqi aktlardan çıxarışlar
1. 
Qiymətləndirmə fəaliyyəti haqqında Azərbaycan Respublikasının Qanunu (25 iyun 1998-ci il) 
1. Məcburi qiymətləndirmə halları 
Aşağıdakı hallarda əmlakın məcburi qaydada qiymətləndirilməsi aparılır: 
-dövlət əmlakının dəyəri özəlləşdirmə və ya etimadlı idarəetməyə verilmə məqsədi ilə müəyyən edildikdə; 
-dövlət və bələdiyyə əmlakı girov məqsədləri üçün istifadə olunduqda; 
-dövlət və bələdiyyə əmlakı satıldıqda və ya borc öhdəlikləri ilə bağlı olaraq başqasına verildikdə; 
-mülkiyyətçilərin əmlakı dövlət və  bələdiyyə ehtiyacları üçün satın alındıqda; 
-dövlət mülkiyyətində olan əsas fondlar yenidən qiymətləndirildikdə; 
-icbari sığorta növləri üzrə sığorta hadisəsinin baş verməsi nəticəsində sığortalanmış dövlət və bələdiyyə əmlakına dəyən zərər müəyyən edildikdə; 
-məhkəmə hökmünün və ya qərarının təmin edilməsi məqsədi ilə əmlakın qiymətləndirilməsinə zərurət olduqda; (Bu halda qiymətləndirmə əmlakın mükiyyətçisi olan şəxslərin sifarişi ilə qiymətləndirici tərəfindən və ya qanunvericiliyə uyğun olaraq müvafiq icra hakimiyyəti orqanı tərəfindən aparılır); 
-etimadlı idarəetmədə olan əmlaka sahiblik hüququ dəyişilərkən əmlakın dəyəri haqqında mübahisə yarandıqda; 
-boşanan ər-arvadın birinin və ya hər ikisinin tələbi ilə əmlakın bölüşdürülməsi zamanı bu əmlakın dəyəri haqqında mübahisə yarandıqda; 
-səhmdar cəmiyyətinin birləşdirilməsi və ya ayrılması zamanı onlara məxsus əmlakın dəyəri haqqında mübahisə yarandıqda; 
-vərəsəlik məsələləri ilə bağlı mübahisələrin həlli zamanı. 
2. Qiymətləndiricinin hüquqları 
Azərbaycan Respublikasının qanunvericiliyi ilə müəyyən edilmiş qaydada xüsusi razılıq almış hüquqi və fiziki şəxslər qiymətləndirmə fəaliyyəti ilə məşğul ola bilərlər. Qiymətləndiricinin hüquqları aşağıdakılardır: 
- qiymətləndirmə fəaliyyəti haqqında mövcud qanunvericilik çərçivəsində  qiymətləndirmənin forma və metodlarını müstəqil seçmək; 
- qiymətləndirmə kecirildiyi hallarda sifarişcidən zəruri olan sənədləri tələb etmək, əlavə məlumat və izahatlar almaq; 
- dövlət və kommersiya sirləri istisna  olunmaqla, qiymətləndirməni həyata kecirmək ücün zəruri hesab etdiyi hər cür məlumatı yazılı və ya şifahi formada ücüncü şəxslərdən almaq; 
- zəruri hallarda qiymətləndirmədə iştirak etmək ücün müqavilə əsasında mütəxəssisləri cəlb etmək; 
-sifarişci müqavilə şərtlərini pozduqda, qiymətləndirmə obyekti barəsində lazımi məlumat vermədikdə, habelə qiymətləndiriciyə müvafiq iş və təhlükəsizlik şəraiti yaratmadıqda, qiymətləndirməni həyata kecirməkdən imtina etmək. 
3. Qiymətləndiricinin vəzifələri 
Qiymətləndiricinin vəzifələri aşağıdakılardır: 
-qiymətləndirmə fəaliyyətini həyata kecirərkən Azərbaycan Respublikasının qiymətləndirmə haqqında qanunvericiliyinə riayət etmək; 
-qiymətləndirməni həyata kecirərkən sifarişci və ya ücüncü şəxslərdən alınmış sənədlərin saxlanılmasını təmin etmək; 
-obyektin qiymətləndirilməsinə mane olan səbəblər barədə dərhal sifarişcini xəbərdar etmək; 
-sifarişcinin xahişi ilə Azərbaycan Respublikasında qiymətləndirmə haqqında qanunvericilik və onun əsasında qəbul edilmiş normativ hüquqi aktlar, müvafiq peşə birliklərinin nizamnaməsi barədə ona məlumat vermək, qiymətləndirmə fəaliyyəti ilə məşğul olmaq hüququ verən sənədləri təqdim etmək; 
-sifarişcinin tələbi ilə qiymətləndirmə fəaliyyəti ilə məşğul olmaq ücün zəruri təhsil alınmasını təsdiqləyən sənədləri təqdim etmək; 
-qiymətləndirmə prossində sifarişcidən alınmış məxvi məlumatı acıqlamamaq; 
-məhkəmənin tələbi ilə üzünün hesabatından müvafiq informasiya və məlumatları təqdim etmək; 
-sifarişcinin məlumat verməkdən imtina etməsi qiymətləndirməyə əsaslı təsir göstərərsə, bunu hesabatında əks etdirmək; 
-qiymətləndirmənin obyektivliyinə mane olan hallar meydana cıxdıqda, qiymətləndirmədə iştirakının qeyri-mümkünlüyü haqqında sifarişciyə məlumat vermək. 
4. Qiymətləndirmə fəaliyyətinə məhdudiyyətlər 
Qiymətləndirici qiymətləndirmə obyektinə əmlak mənafeyi olan fiziki şəxs və ya hüquqi şəxsin təsiscisi, mülkiyyətcisi, səhmdarı və ya vəzifəli şəxsi olduqda, eləcə də göstərilən şəxslərin yaxud sifarişcinin yaxın qohumu olduqda həmin obyektin qiymətləndirilməsini apara bilməz. 
Qiymətləndiricinin qiymətləndirmə obyektinə dair müqavilədən kənar öhdəlikləri və qiymətləndirmənin nəticələrinə görə maddi marağı olduqda onun qiymətləndirməni aparmasına icazə verilmir. 
2. «Qiymətləndirmə fəaliyyəti haqqında» AR qanunu tətbiq edilməsi barədə» AR Prezidentinin 774 № fərmanı (28 senthabr 1998-ci il) 
Fərmanda qanunda irəli gələn məsələlər, ayrı-ayrı orqanların vəzifələri və s. məsələlər üz əksini tapmışdır. 
5. Azərbaycan Respublikasının Nazirlər Kabinetinin  90 s saylı sərəncamı (20 aprel 2000-ci il) 
Sərəncamda «Qiymətləndirmə fəaliyyəti haqqında» AR qanununda nəzərdə tutulmuş qiymətləndirmə standartlarının və normalarının hazırlanmasının təşkili və əlaqələndirilməsi, layihələrin ekspertiza edilməsi və digər işlərin görülməsi üçün qrupun yaradılması və əlaqələndirilməsi, layihələrin ekspertizası edilməsi və digər əlaqədar işlərin gürölməsi üçün işçi qrupu yaradılması və bir sırı digər məsələlər. 
6. Azərbaycan Respublikasının Nazirlər Kabinetinin 107 saylı qərarı (27 iyun 2000-ci il) 
Qərarda qiymətləndirmə standartları və normaları, peşakar qiymətləndiricilərin hazırlanması qaydaları üz əksini tapmışdır. 
7. Azərbaycan Respublikasının Dövlət Əmlak Nazirliyinin 146 №-li əmri (26 avqust 2000-ci il) 
Azərbaycan Respublikasının Dövlət Əmlak Nazirliyinin 10 aprel 2000-ci il tarixli 40 №-li əmri dəyişikliklər edilməsi haqqında 25 avqust 2000-ci il tarixli, 146 №-li əmrində Lisenziyası olan qiymətləndiricilərin özəlləşdirmə məqsədləri üçün qiymətləndirmə işlərində iştirakı məsələsi üz əksini tapmışdır. 
8. Azərbaycan Respublikasında Dövlət Əmlakının Özəlləşdirilməsinin II Dövlət Proqramı (12 avqust 2000-ci il) 
  Özəlləşdirilən dövlət müəssisəsi və obyektlərinin, onların altında yerləşən torpaq sahələrin, habelə fiziki və ya qeyri-dövlət hüquqi şəxslərin vəsaiti hesabına inşa edilən obyektlərin yerləşdiyi torpaq sahələrinin qiymətləndirilməsi Azərbaycan Respublikasının müvafiq normativ-hüquqi aktlarına uyğun olaraq həyata keçirilir. 
9. Özəlləşdirilən dövlət əmlakının qiymətləndirilməsi haqqında Əsasnamə (23 dekabr 2000-ci il) 
1. Dəvlət müəssisələrinin özəlləşdirilməsi zamanı özəlləşdirilən əmlakın real qiymətləndirilməsini həyata keçirmək məqsədilə maliyyə məsləhətçilərin cəlb edildiyi hallarda qiymətləndirmənin beynəlxalq metod və üsullarından istifadə edilir. 
10. Əsas fondların yenidən qiymətləndirilməsi haqqında Azərbaycan Respublikasının Nazirlər Kabinetinin 1993, 1994, 1996-ci il tarixli qərarları 
11. «Mühasibat Uçotu Haqqında»  Qanunu (24 mart 1995-ci il) 
1. Mühasibat uçotunda qiymətləndirmənin zəruriliyi 
1.Müəssisə özünün əmlakını, kapitalını, öhdəliklərini, dövriyyə aktivlərini, fondlarını və bütün maliyyə-təsərrüfat fəaliyyətindəki təsərrüfat əməliyyatlarını mühasibat uçotunda və hesabatında düzgün əks etdirmək üçün hökmən onları ilkin və ya bərpa (bazar qiymətlərinə uyğun) dəyəri ilə düzgün qiymətləndirilməsini və lazımi dövrlərdə yenidənqiymətləndirilməsini təmin edir. 
2.Qiymətləndirmənin üsulları bu Qanuna, mühasibat uçotunun standartlarına və Azərbaycan Respublikasının digər qanunvericilik aktlarına uyğun müəyyən edilir. 
3.Müəssisənin əmlakının, kapitalının, öhdəliklərinin, dövriyyə aktivlərinin, fondlarının və təsərrüfat fəaliyyətindəki bütün təsərrüfat əməliyyatlarının qiymətlərinin mühasibat uçotunda tam manatadək yuvarlaqlaşdırılmış məbləğdə aparılmasına yol verilir. Bu zaman yaranmış məbləğ fərqi müəssisələrdə təsərrüfat fəaliyyətinin nəticələrinə, idarələrdə isə maliyyələşmənin (fondların) artırılmasına (azaldılmasına) aid edilir. 
2. Dövriyyə aktivlərinin qiymətləndirilməsi 
1.Müəssisə bazar iqtisadiyyatı şəraitində daimi istehsalat fəaliyyətini təmin etmək üçün özünün dövriyyə aktivlərini təkrar istehsalın tələbinə uyğunlaşdırmaq məqsədilə mühasibat uçotu standartlarına müvafiq olaraq ilk və ya bərpa dəyəri ilə (bazar qiymətlərinə uyğun) düzgün qiymətləndirir. 
2.Müəssisənin ixtiyarı vardır ki, tələb və təklifi, inflyasiyanın sürətini nəzərə almaq şərtilə müəssisənin dövriyyə aktivlərinin bazar qiymətlərinə uyğun düzgün qiymətləndirilməsinə və satışına nəzarəti təmin etmək üçün daim fəaliyyətdə olan qiymətləndirmə komissiyası yaratsın. 
3.Qiymətləndirmə komissiyası dövriyyəsi aktivlərinin bazar qiymətlərinə uyğun düzgün qiymətləndirilməsini və lazımi dövrlərdə yenidən qiymətləndirilməsini mühasibat registrlərinə uyğun sənədləşdirərək vaxtlı-vaxtında mühasibata təqdim edir. 
4.Müəssisə Azərbaycan Respublikasının qanunvericiliyində nəzərdə tutulmuş hallarda əsas vəsaitləri yenidən qiymətləndirir. 
Yenidənqiymətləndirmə zamanı ilkin dəyərlə bərpa dəyəri arasındakı fərq müəssisənin sərəncamında qalır və Azərbaycan Respublikasının qanunvericiliyinə müvafiq olaraq lazımi məqsədlərə yönəldilir. 
5.Müəssisələr Azərbaycan Respublikası Maliyyə Nazirliyinin razılığı ilə köhnəlmə (amortizasiya) normalarını artırmaqla (bu artım iki dəfədən çox ola bilməz) sürətləndirilmiş kühnəlmə (amortizasiya) normaları tətbiq edə bilər. Köhnəlmə (amortizasiya) məbləğləri müəssisənin təsərrüfat fəaliyyətinə mənfi təsir etdiyi hallarda Azərbaycan Respublikası Maliyyə Nazirliyinin razılığı ilə köhnəlmə (amortizasiya) normalarına azaldılma əmsalları (bu əmsallar 0,5-dən aşağı ola bilməz) tətbiq edə bilər. 
6.Satınalma hüququ olan (müqavilədə başqa hallar nəzərdə tutulmadıqda) uzun müddətə icarəyə götürülmüş əsas vəsaitlərin dəyəri icarə (icarə müddətində müqavilə əsasında icarəyə verənə ödənilən faiz məbləğindən başqa) müddətində bərabər miqdarda köhnəlmə (amortizasiya) hesablanmaqla ödənilə bilər. 
12.«Dərman vasitələrinə və tibbi təyinatlı mə’mulatlara qiyymətqoyma» Azərbaycan Respublikasının Nazirlər Kabinetinin 438 saylı qərarı (11 avqust 1992-ci il ) 664 saylı əlavə və dəyişiklik: (11 dekabr1992-ci il) 
13. «Qiymətli metalların, daş-qaşların və onlardan və onalardan hazırlanan məmulatların yenidən qiymətləndirilməsi qaydası» Azərbaycan Respublikasının Nazirlər Kabinetinin 175 saylı qərarı (6 aprel 1993-ci il ) 
qiyməti üsulları, dəyərin çıxılması, toplanması üsulları,ehtiyat üsulları da öz əksini tapıb.(m.19,20,21,22,23) 
14. Torpaq bazarı haqqında Azərbaycan Respublikasının Qanunu (7 may 1999-cu il, № 665) 
Torpaq bazarında qiymətlər əqdlərin növlərindən, satışın formalarından, satış obyektinin təyinatından, hüquqi statusundan, rejimindən, torpaqların normativ qiymətindən, habelə tələb və təklifdən asılı olaraq formalaşır.Qanunda xüsusi və bələdiyyə mülkiyyətində olan torpaqların satılması üçün qiymətlərin, torpaq üzərində istifadə və icarə hüquqların qiymətinin, eləcə də torpaq sahələrinin  dövlət və ictimai ehtiyacları ödəmək məqsədilə mülkiyyətçilərdən əvəzi ödənilməklə alındıqda onların qiymətinin müəyyən edilməsi  öz əksini tapıb.(m.16) 
15. Sığorta haqqında Azərbaycan   Respublikasının Qanunu (25 iyun, 1999-cu il) 
Xüsusi təminat kimi sərbəst istifadəsi qadağan edilmiş dəyərlərin eyni qiymətə malik olan başqa belə dəyərlə əvəz edilməsi üçün icazə tələb olunmur. Bu zaman əvəz etmə əməliyyatının həyata keçirildiyi tarixdəki qiymətlər əsas götürülür. 
Müvafiq icra hakimiyyəti orqanı xüsusi təminat kimi saxlanılan aktivlərin sığortaçı hesabına yenidən qiymətləndirilməsini, onların çatışmayan hissəsinin tamamlanmağını və bu aktivlərin daxilində zəruri olmayan əmlakın digər əmlakla dəyimşdirilməsini tələb edə bilər.(m.41)           
16. Qiymətli metalların, daş-qaşların və onlardan  hazırlanan məmulatların yenidən qiymətləndirilməsi  qaydası haqqında Azərbaycan Respublikasının Nazirlər Kabinetinin qərarı (1993-cü il,6 aprel №175) 
Qərarda qiymətli metalların, daş-qaşların və onlardan hazırlanan məmulatların yenidən qiymətləndirilməsi qaydaları və bu cür qiymətləndirmə fəaliyyətilə məşğul olan müvafiq orqanlar əks olunub. 
